
(ப்³ரஹ்மவைவர்தே க⁴டிகாசலமாஹாத்ம்யத:)

அதிபாடலவக்த்ராப்³ஜம் த்⁴ரு’தஹேமாத்³ரிவிக்³ரஹம் ।
ஆஞ்ஜநேயம் ஶங்க²சக்ரபாணிம் சேதஸி தீ⁴மஹி ॥ 1॥
ௐ பாரிஜாதப்ரியோ யோகீ³ஹநூமாந் ந்ரு’ஹரிப்ரிய: ।
ப்லவகே³ந்த்³ர: பிங்க³லாக்ஷ: ஶீக்⁴ரகா³மீ த்³ரு’ட⁴வ்ரத:॥ 2॥
ஶங்க²சக்ரவராபீ⁴திபாணிராநந்த³தா³யக: ।
ஸ்தா²யீ விக்ரமஸம்பந்நோ ராமதூ³தோ மஹாயஶா:॥ 3॥
ஸௌமித்ரிஜீவநகரோ லங்காவிக்ஷோப⁴காரக: ।
உத³தி⁴க்ரமண:ஸீதாஶோகஹேதுஹரோ ஹரி:॥ 4॥
ப³லீ ராக்ஷஸஸம்ஹர்தா த³ஶகண்ட²மதா³பஹ: ।
பு³த்³தி⁴மாந் நைர்ரு’தவதூ⁴கண்ட²ஸூத்ரவிதா³ரக:॥
ஸுக்³ரீவஸசிவோ பீ⁴மோ பீ⁴மஸேநஸஹோத³ர: ।
ஸாவித்ரவித்³யாஸம்ஸேவீ சரிதார்தோ² மஹோத³ய:॥ 6॥
வாஸவாபீ⁴ஷ்டதோ³ ப⁴வ்யோ ஹேமஶைலநிவாஸவாந் ।
கிம்ஶுகாபோ⁴ऽக்³ரயதநூ ரு’ஜுரோமா மஹாமதி:॥ 7॥
மஹாக்ரமோ வநசர:ஸ்தி²ரபு³த்³தி⁴ரபீ⁴ஶுமாந் ।
ஸிம்ஹிகாக³ர்ப⁴நிர்பே⁴த்தா பே⁴த்தா லங்காநிவாஸிநாம் ॥ 8॥
அக்ஷஶத்ருவிநிக்⁴நஶ்ச ரக்ஷோऽமாத்யப⁴யாவஹ: ।
வீரஹா ம்ரு’து³ஹஸ்தஶ்ச பத்³மபாணிர்ஜடாத⁴ர:॥ 9॥
ஸர்வப்ரிய:ஸர்வகாமப்ரத:³ ப்ராம்ஶுமுக²ஶ்ஶுசி: ।
விஶுத்³தா⁴த்மா விஜ்வரஶ்ச ஸடாவாந் பாடலாத⁴ர:॥ 10॥
ப⁴ரதப்ரேமஜநகஶ்சீரவாஸா மஹோக்ஷத்⁴ரு’க் ।
மஹாஸ்த்ரப³ந்த⁴நஸஹோ ப்³ரஹ்மசாரீ யதீஶ்வர:॥ 11॥

மஹௌஷதோ⁴பஹர்தா ச வ்ரு’ஷபர்வா வ்ரு’ஷோத³ர: ।
ஸூர்யோபலாலித:ஸ்வாமீ பாரிஜாதாவதம்ஸக:॥ 12॥
ஸர்வப்ராணத⁴ரோऽநந்த:ஸர்வபூ⁴தாதி³கோ³ மநு: ।
ரௌத்³ராக்ரு’திர்பீ⁴மகர்மா பீ⁴மாக்ஷோ பீ⁴மத³ர்ஶந:॥ 13॥
ஸுத³ர்ஶநகரோऽவ்யக்தோ வ்யக்தாஸ்யோ து³ந்து³பி⁴ஸ்வந: ।
ஸுவேலசாரீ மைநாகஹர்ஷதோ³ஹர்ஷணப்ரிய:॥ 14॥
ஸுலப: ⁴ ஸுவ்ரதோ யோகீ³ யோகி³ஸேவ்யோ ப⁴யாபஹ: ।
வாலாக்³நிமதி²தாநேகலங்காவாஸிக்³ரு’ஹோச்சய:॥ 15॥
வர்த⁴நோ வர்த⁴மாநஶ்ச ரோசிஷ்ணூ ரோமஶோ மஹாந் ।
மஹாத³ம்ஷ்ட்ரோ மஹாஶூர:ஸத்³க³தி:ஸத்பராயண:॥
ஸௌம்யத³ர்ஶீ ஸௌம்யவேஷோ ஹேமயஜ்ஞோபவீதிமாந் ।
மௌஞ்ஜீக்ரு’ஷ்ணாஜிநத⁴ரோ மந்த்ரஜ்ஞோ மந்த்ரஸாரதி:² ।
ஜிதாராதி:ஷடூ³ர்மிஶ்ச ஸர்வப்ரியஹிதே ரத:॥ 17॥
ஏதைர்நாமபதை³ர்தி³வ்யைர்ய:ஸ்தௌதி தவ ஸந்நிதௌ⁴ ।
ஹநுமம்ஸ்தஸ்ய கிம் நாம நோ ப⁴வேத்³ப⁴க்திஶாலிந:॥ 18॥
ப்ரணவம் ச புரஸ்க்ரு’த்ய சதுர்த்²யந்தைர்நமோऽந்தகை: ।
ஏதைர்நாமபி⁴ரவ்யக்³ரைருச்யதே ஹநுமாந் ப⁴வாந் ॥ 19॥
ரு’ணரோகா³தி³தா³ரித்³ர்யபாபக்ஷுத³பம்ரு’த்யவ: ।
விநஶ்யந்தி ஹநுமம்ஸ்தே நாமஸங்கீர்தநக்ஷணே ॥ 20॥
ப⁴க³வந் ஹநுமந் நித்யம் ராஜவஶ்யம் ததை²வ ச ।
லக்ஷ்மீவஶ்யம் ச ஶ்ரீவஶ்யமாரோக்³யம் தீ³ர்க⁴மாயுஷம் ॥ 21॥
ப்ராதா⁴ந்யம் ஸகலாநாம் ச ஜ்ஞாதிப்ராதா⁴ந்யமேவ ச ।
வீர்யம் தேஜஶ்ச ப⁴க்தாநாம் ப்ரயச்ச²ஸி மஹாமதே ॥ 22॥
(ப்³ரஹ்மவைவர்தே க⁴டிகாசலமாஹாத்ம்யத:)
(க⁴டிகாசலே ஶங்க²சக்ரத⁴ரோ ஹநுமாந்)

